
1. Իրավական ակտի ընդունման անհրաժեշտությունը.
[bookmark: _GoBack]ՀՀ կառավարության 2023 թվականի սեպտեմբերի 28-ի N 1666-Ն որոշմամբ (այսուհետ՝ Որոշում) սահմանվել են հանրային իշխանության մարմիններին սպասարկող ավտոմեքենաների հատկացման և շահագործման հետ կապված կարգավորումները: Ի կատարումն Որոշման 7-րդ կետի հանձնարարականի, փաթեթում ներառված «Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման Նախագծով նախատեսվում է սահմանել հանրային իշխանության առանձին մարմիններում գործառութային առանձնահատկություններով պայմանավորված այլընտրանքային եղանակով տրանսպորտային ծախսերի փոխհատուցման նորմաները և կարգը: 
Նախագծի Հավելված 3-ով սահմանվում է այլընտրանքային տարբերակով տրանսպորտային ծախսերի փոխհատուցման հետ կապված ծախսերի հաշվարկման և ՀՀ պետական բյուջեում համապատասխան միջոցների նախատեսման մեթոդաբանությունը՝ հիմք ընդունելով ՀՀ կառավարության 2020թ. հունվարի 16-ի N 40-Լ որոշմամբ հաստատված պիլոտային ծրագրի շրջանակը և սկզբունքները, ինչի կապակցությամբ առաջարկվում է ուժը կորցրած ճանաչել ՀՀ կառավարության 2020թ. հունվարի 16-ի N 40-Լ որոշումը:

2. Ընթացիկ իրավիճակը և խնդիրները.
ՀՀ կառավարության 2020թ. հունվարի 16-ի N 40-Լ որոշմամբ հաստատվել է նախաքննություն, հետաքննություն, այդ թվում՝ օպերատիվ հետախուզական գործունեություն, հարկային և մաքսային մարմինների կողմից հսկողական գործունեություն իրականացնող, ինչպես նաև դատախազությունում հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման պիլոտային ծրագիրը:
Հաշվի առնելով հանրային իշխանության մարմինների տրանսպորտային միջոցներին առնչվող կարգավորումների վերանայման գործընթացի շրջանակներում բոլոր կարգավորումները միևնույն իրավական ակտում արտացոլելու պահանջը, նախատեսվում է Նախագծի N 3 հավելվածով սահմանել վերոհիշյալ որոշմամբ հաստատված պիլոտային ծրագրին առնչվող կարգավորումները:

3. Կարգավորման նպատակը և բնույթը.
Նախագծով նախատեսվում է ուժը կորցրած ճանաչել ՀՀ կառավարության 2020թ. հունվարի 16-ի N 40-Լ որոշումը՝ հաշվի առնելով, որ համապատասխան կարգավորումները վերանայվել և ներառվել են փաթեթում ընդգրկված «Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման Նախագծում:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ֆինանսների նախարարության կողմից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագծի ընդունումը ուղղված է 6.10. Պետական ծախսերը բաժնում ներկայացված հանրային միջոցների արդյունավետ ծախսման, ծախսային քաղաքականության արդյունավետության բարձրացման նպատակներին:
6. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը ՀՀ պետական բյուջեում լրացուցիչ ծախսերի անհրաժեշտության չի հանգեցնում: Նախագծի ընդունումը ՀՀ պետական բյուջեի եկամուտների ավելացումներ կամ նվազեցումներ չի առաջացնում:
7. Նախագծի ընդունման կապակցությամբ այլ իրավական ակտերում փոփոխություններ ու լրացումներ կատարելու անհրաժեշտության կամ բացակայության մասին.
Նախագծի ընդունման կապակցությամբ համապատասխան կարգավորումները ներառվում են փաթեթում ընդգրկված «Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման Նախագծում:
